
 

Kangiqhidjutikhaq 

Niqainakkut Niqinik ukualu  
Niqitigut Qajangnautinun Maligahat 

  

 

Nutaaq Niqitigut Qajangnautinun Maligahat atuliqtaujut  
Nunavunmi uvani Qiqaijaluarvia 1, 2024.  
 
Una nutaaq Niqitigut Qajangnautinun Maligahat ilitarijait akhuurutait niqainait 
niqit ukualu pilaarutait Inuit ataani Nunavummi Nunataarutit Angirutaanut.  
 

Akhuuruatit Niqainait Niqit 
 
Niqainait Niqit anginikkut inuuhirmun ikajuutaujut ilaujut nirijuminaqtut, 
niqailiunaitumik, ukualu inungnun/pitquhirmunlu pihimajut. Akhuungnaqtuq 
pihimalugu pijaarniq niqainarnik niqinik. Aalatut qujaginaq niqinun, niqainait niqit 
ilaujut aanniaqtailinirmun qajangnautinun ilaujut anguniarnirmun, niqiliqinirmun, 
agjarnirmun, hanaqinirmunlu.  Huradjat anguniaqtaujut niqainun 
aanniarutiqarniaqtut uvaluuniin aanniarutinik tapkua inungnun aannialaqipkaijut.  
Trichinellosismik niriniq aivirnin aanniarutiqaqtuq haffuminga Trichinellamik 
aanniarutauluaqtuq. 
 

Qanuriniit humi Niqinun Qajangnautainun Maligahat 
Pidjutiqaqtut Niqainrnun Niqinun 
 
Niqainait niqit ilaungitut hapkunanga Niqinun Qajangnautinun Maligaarni. Kihimi, 
maligahat atuqtaujut hapkunani qanuriniini: 

o Niqainait niqit avguqhimajut niqinik niqainaungitunik ihumagijaungituq 
niqainaq niqi maligallu atuqtauniaqtut. Ilihimalugu tapkua avguqhimajut 
ihariagijaqaqtut imarmik tariuqhugu, hikulianunluuniin niqainait niqit 
tutquumajaangani, ihumagijaungituq ilaliutihimajut aalanik niqinik.  



 

o Nunat atuqtaujut nanminiqaqtunin havakviit niqainarnik niqinik. 
o Nunat kitut laisiqaqtukhat ataani titiraqhimajumi 108mi haffumani Anguhiqijit 

Maligaa.  
 
Niqiqarviit imaatun niriviit niripkaijaaqtut niqainarnik niqinik kitut qajangnautit 

maliktaugumik naunaijattiaqhimajullu niuvaajunun tapkua niqainait niqit 

ihivriuqtauhimangitut. 
 
Niqainait niqit niuvaadjutaulutiklu hilataani niqiqarviit.  Kihimi, inuk kitu niuvaajuq 
ihivriuqtauhimangitunik niqainarnik niqinik naunaijattiaqhimajakhait qujaginaq 
ttitiraqhimajut, nuititaujut, tuhaqtidjutikkut, niuvaanirmun: 

o tapkua niqainait niqit ihivriuqtauhimangitut. 
o Pidjutigilugu aiviq nanuqluniin, ihivriuqtauhimagaluaqhuni aanniarutaanik 

trichinellamik, taimaali, ihivriurutaa aanniarutiqangitkaluaqhuni 

aanniarutiqarumiluuniin. 

Niqainait niqit maligahait havakviit 
Havakvia Aanniaqtailinirmun havaktait maligahat taihimajuq "Tuniuqhainiq 
Niqainarnik Niqinik ukunani Kavamatkut-Maniliqtuqtaani Igluqpaini 
Pinahuarutinilu" tamna maliktaujukhaq havakvingnin ukuatut aanniaqviit, 
inungnik munaqhiviit igluqpait, itiqtauviit, iliharviit, nutaqiqiviillu taimaa. tapkua 
niripkaijut niqainarnik niqinik.   
 

Nunallaap Qiqitiivia 
o Nunallaap Qiqitiivia ilaungituq uvunga Niqitigut Qajangnautinun 

Maligahaani.  
o Kihimi, ihivriuqtauniaqtut hapkunanga EHOnin humi pulaaqtarumik 

nunallaanun ilihainikkut.  


